
Inkesta. Zer iruditzen
zaizu Astotegiko itxura
berria?

mamia

Klik! Nekazaritza
ekologikoari lotutako
baratza parkea

Bi epaiketa, urrian.
Herriko tabernen
auzia-n Orkatz, eta
Segiren kontrakoan
OlatzIzagirre
Ganadu feria. Hileko
hirugarren
asteazkenean egiten
dena, gainbeheran

jakiteko

Atzera begira. Azkune
fruta-dendako Inazio
Amenabar, iraganeko
kontuez

? X Uztarria

Herri aldizkariaz gain, Uztarriaren produktuak
ere eskuratuko dituzu. Uztarria Komunikazio Taldeak
orainarte13 liburu, CD 1 etabiografiak txikiak atera
ditu. Bazkideak baino ez ditu jasotzen, urteko kuota barruan.

1 o O 6 Obazkide 3 O euro dira

gara UztarriaKomunikazio  urtean. 110.000 euroko
Taldean; eskerrik asko denei. aurrekontua dugu 2013an.

Liburuxka biografikoak. Julian Bereziartua, Leo Etxeberria, Valentina Agirre, Santi Lazkano, Amaia Garmendia, Enkarna Arregi, Ifiaki Bergara, Bernardo Aizpitarte ‘Kabra, Enrike Zurutuza




ITSASO ARAMENDI

Arraunlaria

€6Ez garalLortutakoaz

dJquztiz kontziente”

Zumaiako Telmo Deun ontzian arraun egiten hasi zen
1az eta, Kontxako bandera irabazi duen emakumezkoen
lehen euskal taldea izatea lortu dute. «. = Ainitze Agirrezabala

stropada non,
kosta guztian zehar atzetik izan
ditu etxekoak babesa ematen,
zapaturo etaigandero. Hala, Kon-
txako garaipena, bandera prezia-
tua, familiari eta mutil lagunari es-
kaini dio.
Zer egiten du azpeitiar
batek arraunean?
Ama zumaiarra dut, eta familiako
inor arraunean ibili ez arren, osa-
bak, attittek, amamak... arrauna
bizi egiten dute. Urtero, jana fian-
breran hartu, Kontxan estropadak
ikusi, eta Igeldon bazkaltzen ge-
nuen familia guztiak. Betidanik, ki-
rola egitekoa izan naiz, baina se-
kula ez zitzaidan burutik pasatu
arraunean hastea! Kasualitatez
izan zen. Jon Maiaren Apaizac
hobeto dokumentala ikusi nuen,

emakume arraunlariak falta zirela
ere entzun nuen irratian eta pixka
bat hortik berotu eta arrauna pro-
batzea erabaki nuen.

Nola gogoratzen duzu arrau-
narekin lehen harremana?
Igerileku moduko zulo bat dute,
eta han arraunean nola egin ira-
kasten saiatu ziren. Penagarri
egiten genuen; izaten genuen
guk ipurdiko mina ez bazen han-
kakoa! Gero, uretara ateratzen
hasi ginen; hasieran arrastaka,
trainerua oker-oker eginda ge-
nuela, baina segituan jarri ginen.
Taldean oso ondo hartu gintuz-
ten, kristoren pazientziarekin.
Zer moduz ipurdia?

Boladak izaten dira. Nik eskueta-
tik gehiago sufritu dut, finak ditut
eta ohitu gabe, zauriz beteta izan

D ATUAK mmmmm

Jaio. 1986ko martxoak 3.
Herria. Azpeitia. ||| Bizi
tokia. Deba. /[Lanbidea.
Langabetua.

ditut. Eskularruak jantzita egin
izan ditut entrenamendu asko.
Ezohiko ibilbidea izan duzu
zuk.Iaz arraunean egiten
ikasi eta gutxira, traine-
ruan titularra izan zara, eta
orain Kontxaren jabe.

Atera kontuak, iazko otsailean
hasi nintzen, eta taldea ezin osatu
geunden. Hiru lagun berriak
ginen, traineruan inoiz ibili gabe-
ak. Ekipoa hankaz gora zegoen.
Guztion ezusterako, Eusko Tren
Ligarako sailkatu eta irabazi egin
genuen. Gero, Kontxan lehenbizi-
ko igandean kale egin genuen,
etaia bigarrengora aukerarik

gabe joan ginen eta irabazi ge-
nuen. Aurtengoan, ekipoa askoz
ere sendoago zegoen, konfiantza
handiagoarekin. Sekulako ban-
dera festa ibili dugu eta zapaturo
eta jaiero harrera egin digu Zu-
maiako herriak. Txikixa tabernara
joateko ohitura dugu eta aurrene-
ko banderarekin, emozionatuta,
nagusia txanpaina ateratzen hasi
zen eta esaten genuen, ‘beno,
tipo hau sosik gabe utzi behar dugu’.
Udan lehiatzen duzue, baina
negua ere luze joaten da en-
trenamendu saioekin. Nola
moldatzen zara?

Astean sei egunetan entrenatzen
dugu. Azkoitiko Eroskin aritu naiz
lanean eta ordutegiaren arabera
moldatzen nintzen. Goiz eta arra-
tsaldez lana banuen, eguerdian

joaten nintzen Zumaiara ergome-
troan aritzera. Bai, kristoren ma-
niobrak eginez eta, halere, egin
egiten duzu. Azkenean, taldeko
proiektu bat da, hori aurrera
eman nahi duzu eta badakizu hori
ondo joateko zer egin behar den,
entrenatu eta beste gauza batzuk
albo batera laga. Taldean elkarre-
kiko errespetua eta giro ona ezin-
bestekoa da, famili bat gara. En-
trenatzaileak daude, mantentze-
lanetan dabiltzan jubilatuak egu-
nero bueltaka, entrenamentu
guztiak ikusten egoten diren
Pulpo Koxkako zaleak... eta ho-
rrek bete egiten zaitu.

Kontxa Galiziarena zen...
joan denigandera arte.

Bai, urtero haiek atera behar zu-
telazirudien. Aurten, ligara ez dira
etorri, eta uste genuen Kontxara
ere ez zirela etorriko. Eta halako
batean, bazetozela. Guk ez ge-
nuen horretan pentsatu ere egin
nahi, gu gurea egiten saiatuko gi-
nela, hori garbi genuen.
Sufrituz majo gozatu...
Kristorena izan zen. Ez dago ho-
rrela esplikatzerik ere! Irla ailega-
tu ginenean, ia bukaeran, Nagore
patroia ikusten nuen arrauna sol-
tatuta, eta momentu hura graba-
tzeko esaten zigun, behin eta be-
rriz. Artean ez ginela ailegatu eta,
faborez, arraunari eusteko esaten
genion guk. Ezin sinetsi genuen
irabazi behar genuela. Oraindik
ere jabetuko gara zer lortu dugun.
Emakumezkoetan Kontxako
bandera irabazi duen lehen
euskal taldea zarete. Mutile-
tan eta nesketan Kontxako
bandera irabazi duen lehen
herria da Zumaia. Histori-
koa dalortutakoa.

Bai, halaxe da. Mutilek 1984an
eta 87anirabazi zuten Kontxa, eta
26 urte eta gero hona etorri da
berriz. Nik uste dut gu oraindik ez
garela guztiz kontziente lortuta-
koaz. Estropa ondorenean, Do-
nostian Algorrin bazkaldu eta
arratsaldean ongietorria egin zi-
guten Zumaian eta han hainbeste
jende ikusita zeozer handia egin
izango genuela esaten genuen.

Baina zer zen hura! Aurten irabazi
dugu Kontxa, bai, baina horren
atzetik sekulako lana dago! Urte-
etan, blokeari, gehiago edo gu-
txiago, eutsi egin zaio eta, azke-
nean, horrek eman du emaitza.
Zer sentsazio bizitzen dira?
Irabazi eta ontzira igota bandera
astintzea eta, ondoren, arranpa
jendez beteta lehorreratzea kris-
torena izan zen. Ezin sinestuta
geunden, bizipen horrek gainditu
egiten zaitu. Denok negarrez.
Emozio asko bizi dituzu egun
osoan. Lehenbizi, goizean, nerbio
asko, nahiz eta jakin segundo as-
koko tartea genuela. Konfiantza
bagenuen egingo genuela, baina
han egin egin behar da.
Rianxeiraren ordez Jon
Maiaren bertsoak entzun
dira aurten Donostian. Ho-
riek jakitea ezinbestekoa al
da Zumaian tiratzeko?
Parranda batean lon Maiak ber-
tso batzuk bota zituen eta, mugi-
korrarekin grabatu ondoren, tal-

dean ikasi eta garaipena lortzen
genuenean, estropadaz, estropa-
da kantatu eta zabaldu den zeo-
zerizan da. Orain ia Zumaiako he-
rriak eta txarangak ere ikasi dute.
Nongo jendeak osatzen
duzue taldea?

36 eta 17 urte arteko bederatzi
herritako jendea gaude: Castro-
ko eta Igeldoko bana, bi Ondarro-
ako, bi Oikiako, bi Aizarnazabal-
go, bi tolosar, zumaiarrak bi, hiru
zestoar, Arroako bat...

‘ ‘ ELkarrekiko
errespetuaetaqgiro
onaezinbestekoa
dirataldean”

‘ ‘AurTen irabazi
dugu kontxa, baina
atzetik sekulLako
Lanadago”

Kontxan, Urdaibai eta Hon-
darribia taldeen inguruan
gertatutakoaz zer diozu?

Nik uste dut hor akatsik handiena
epaileen aldetik izan dela. Azke-
nean, arraunlariak dira kulpa gu-
txiena dutenak eta dena beraiek
ordaindu zuten. Estropada bate-
an arazoa badago bi tripulazioren
artean, bat bestearen kalera
sartu delako, jo diolako, hori gaur
egun dauden teknologiekin zirt-
zart bere garaian uretan erabaki
behar da eta kito. Osterantzean,
zenbat eta gehiago luzatu, gero
eta zalaparta handiagoa sortzen
da, eta hori arraunaren kalterako
bakarrik da.

Aurrerabegira zer asmo?
Zeelanda Berrira joatekoak gara
mutila eta biok. Urtebeteko bisa
dugu, eta han ea lan pixka bat
egin eta ingelesa ikasten dugun.
Orduan, ba, arrauna pixka batean
hor geratuko da. Ez dut esango
gero ez naizenik bueltatuko. Ikusi-
ko da.

Molde berriak

railaren hirugarren asteburuan
zehar, Azoka Herritik ekimena izan dugu Az-
peitiko kaleetan zehar. Erdi aroko azoka, erdi
aroan geratuko zela izango da, baina aurreko
urteetako formatuari herritarrek eta parte
hartu duten nekazari, artisau, merkatari, era-
gile eta abar luze batek eman dion birak me-
rezi izan duela esan beharra dago. Artisau
batek esaten zidan bezala, “jendiek harrituta
beitze zian, zenbat artisau zaon herriyen ta
zein ginen ikusita”. Asteburua kalean pasa
duenak, aukera izan du herrian dagoen dina-
mika ezagutzeko, batzutan agerikoa eta eza-
guna, besteetan ezkutuan gordea.

Azken urteetan gero eta ozenago ari gara
hizketan kontsumo eredua, desazkundea,
berrerabiltzea eta antzerako ideien inguruan.
Bada, Azoka Herritik ekimenak, gehiago edo
gutxiago, maldan behera doan gure herriak
har dezakeen bidea erakuts diezaguke,
ahoan ere handi geratzen zaizkigun ideiei
forma emanez, abstrakzioak ahaztu, eta egu-
nerokoan zentratuz, kolektiboarekiko kon-
promezua hartuz eta herritarrekin eta herria-
rekin elkartasunean. Are gehiago, horrelako
zerbait bizi izateaz eta herriak duen mugi-
menduaz ere harro egon gaitezke, antolakun-
tzan, bolondres, aritu den jende guztiak argi
baitu pausuak nondik nora eman behar diren.

Herrian egiten dena herrian kontsumitzeko
ideia, ekoizten eta saltzen dena herrian gera-
tzea, dagoen aberastasuna ahal den neu-
rrian gure artean geratzea, ezinbestekoa
dugu duin biziraun nahi badugu. Era berean,
handikeriak alde batera utzi eta itxurakeriak
baztertuz, naturaltasunez joko arau berriak
ulertzen hasteko aukera eskaini digu. Azokak
iraun duen bitartean sentitu dugun bizia, kale-
ak jendez beteta, ezin da hurrengo urterarte
armairuan gorde. Lan asko suposatu izanaga-
tik, fruitua eman du, molde berriak kalean dira.

Bide honetatik, ezin dut aipatu gabe utzi,
ekimenaren baitan estrainekoz egin den Bi-
garren Eskuko Azoka. Garbi dago Azpeitian

mmmimhodel mendinuetail

Beharrak mugitzen du
jendartea, eta ezin da beste
alderabegiratu elkartrukeak
halako erantzuna duenean

pairatzen dugun egoera gogorra dela, eta
horrek aukera asko irekitzen zizkiola horrela-
ko ekimen bati. Baina material jasotzean zein
Azokako asteburu horretan ikusirikoak marka
guztiak hautsi ditu, aurreikuspenei gain har-
tuz. Zalantzarik ez da behar bat badela he-
rrian, bai erabiltzen ez diren hainbat gauza
gainetik kentzeko, arrazoi ezberdinengatik,
eta batez ere, erosteko. Topikoak hausi eta
azpeitiarra azoka honetan izan da, bi egune-
tan zehar Santiago kalea leporaino betez.

Egokitzearen premia

Ulergarria da, nahiz eta horretarako asmorik
ez izan, bigarren eskuko azokak, merkatariei
nolabaiteko konpetentzia egin diela. Ez naiz
ausartzen gatazka egon daitekeenik, baina
egunero kalean den eta bizibidea saleroske-
tan duen merkatari txikiari ez dio asko lagun-
tzen material erabilia berriro zirkulazioan
modu oso ekonomikoan jartzeak. Baina au-
rrez esan dudan mo-
duan, beharrak mugi-
tzen du jendartea, eta
ezin da beste aldera
begiratu elkartruke-
ak horrelako eran-
tzuna duenean. Ego-
kitu beharra dago,
beraz, eskutik heldu eta guztien arte-
an kontsumo eredu
berriak landu eta
garatzeko, egoki-
tzapenak baita gi-
zakion bertute
handiena, bizirau-
pena bermatzeko.

Mundu berdea

riste edo deprimituta gau-
denean kolore berdea bilatzen omen dugu,
lasaitasuna, bakea, erosotasuna... ematen
digulako. Horregatik, mundu berdea, bizitza-
ren gorabeheratan, gure ondoan dauden
pertsonek osatzen dute, lagunek, familiak, bi-
kotekideak... maite gaituztenek. Pertsona
berdeek, oztopoak gainditzen laguntzen di-
tuzten esaldiak oparitzen dizkigute.

Askoren bizitzaren moduan, nirea ere ez da
espero nuen bezalakoa izan. Baina bai baka-
rra eta bizitzea tokatu zaidana. Gorabehera
handiak izan ditut, batzutan ondo eta beste-
tan gaizki, erdipurdizko egun gutxi.

Emozioz beteriko bide honetan, pertsona
berdeak, gure ondoan daude. Beraiek lagun-
tzen digute oparitzen dizkiguten esaldiekin,
une txarrak gainditzen, aurrera egiten!
Pertsona berdeak, eskuzabalak dira. Ezagun
batek arazo baten aurrean honako erantzuna
ematen du: “Lasai, ertengozu!”. Baina per-
tsona berdeak, arazoa berarena izango balitz
bezala hartzen du. “Lasali, ertengo deuta!”.

Arazoa denona bihurtzen dute eta momen-
tu batean sentitu izan ahal duzun bakarda-
dea desagertu egiten da!

Oraindik gogaratzen naiz txikiak jaio zire-
nean, zesarea egin behar izan zidatela. Hain-
beste desio izandako umeak, inkubagailuan,
ezin nituen ezagutu! 18 egun ohean geldirik
egon ondoren hanketako indarra galdu nuen,
ezin nuen ia ibili eta zorabiatu egiten nintzen.
Ezin nuen inkubagailuak zeuden gelara jaitsi!
Nire aldamenera neska bat ekarri zuten ume-
arekin. Berari begiratzen nion umea besarka-
tzen zuenean eta nik ezin! Seaskatik umea
hartzen zuen bakoitzean, kortina ixten nuen
ez ikusteko. Hainbeste pasatu nuen momen-
tu horretara iristeko eta hain erreza izan zen
neska harentzat! Baina nork ulertu? Bi egun
igaro nituen umeak ezagutu gabe. Triste, in-
potentziaz, baina han zeuden nire mundu
berdeko kideak. Egunero ni alaitzeko esal-
diak oparitzen zizkidatenak. Beraien ahalegi-

immmmnagore illarramendin

Bizitzan atzera ezin
dezakegula egin ikasten ari
naiz. Asko kostatu arren,
betiaurrera, inoiz ez etsi!

nak fruituak eman zituen. Triste egotetik mo-
mentu atsegina bizitzera iritsi nintzen.

Hala ere, lehenengo aldiz pertsona berde
baten indarra, umea galdu nuenean sentitu
nuen! Ez nuen nahi etxetik atera! Ezertarako
ere ez! Sendagileak, berriz, ibiltzea komeni zi-
tzaidala zioen! Han etortzen zen egunero
nire pertsona berde indartsuena, gure ama.
“Benga Nago, guazen Loiolara, Uranganea!”.
Egunero goizean nire bila etortzen zen ebaki
bat hartzera joateko! Zenbat kontu kontatu
genizkion elkarri! Zenbat negar egin genuen
elkarrekin!Zenbat esaldi oparitu zizkidan!
Zenbat lagundu zidan!

Eta orain, hemen nago, dakidan ondoen

bizitzen. Agatha Christie bezala, neu ere bizi-
tzan atzera ezin dezakegula egin ikasten ari
naiz. Asko kostatu arren, beti aurrera, inoiz ez
etsi!
Eskerrik asko, beraz, nire mundu ber-
dea osatzen duzuenoi, zuek gabe,
ezingo nuke aurrera egin,
mundu honek duen espe-
rantzazko kolorea galdu-
ko lukeeelako.

Euskara Zerbifzua
- lfzulpenak eta zuzenketak
- Euskara planak

Komunikazio Zerbitzua

- Diseinua:
- Logotipoa, papertegia...
- Katalogoak, kartelak, diptikoak, triptikoak...
- Aldizkariak, liburuak, liburuxkak. . .
- Seinaleztapena

- Komunikazioa:
- Prentsa bulego lanak
- Komunikazio kanpainak
- Mailing-ak...

goiko kalea 5, 3A - fel.: 943 08 06 88 - 20730 azpeitia - e-posta: eregi@eregi.net

UMEAK + GAITEAK - HELDUAK

CAI‘-"IBRIDGEKD azterketak

ED, PROFICIE
AURTEN ERE
GURE IKASLEEN “,90ak
GAINDITU DITU AZTERKETAK
Uneak B urtatik surrorakook

i kastaroaren hasera irailaren IEnn
aite?!

| Makrikula #

Euskarak eskertuko dizu.
Irailarekin batera kirol, hizkuntza eta hezkuntza arloko hainbat iragarki ikusgai izaten
da. Ingeles ikastetxe honek euskara hutsean eman du eskaintzaren berti. “» Uztarria

Euskarak ere bidea itxita!
Euskararen erabilerarako ordenantzak eta irizpideak ezartzea oso ondo dago, baina
paperean jasotakoa betearaztea, askoz hobeto legoke. “. Uztarria

ES OBLIGATORIO SEGUIR
LAS NORM
DE PnE\rENt:lon ne mzseos LABOHAtgs

Amaia Errasti.

NESANA DAGOummim

“Ordiziako ardi
gaztatxapelketa
Tourrabezalada”

AMAIA ERRASTI
Gaztagilea

“Kataluniako
herriainoiz baino
elkartuago dago”

XANTI ALKORTA
Bartzelonanbizida

“Zenbat euskal
politikaridira gai
euskaraz hitz
egiteko Ana Botella
ingelesez bezala?”

RAMON
ETXEZARRETA
Politikari ohia

“Erritmo bizia eta
defentsaerasotzailea
nahidut taldean”
IKER BUENO
Azpeitia-Azkoitia
ISBko entrenatzailea

W kutxa




O porrekin estresatu eta ohiko bizimodura
itzultzea aski izan da berriro ere eroso sentitzeko.
Lana, gizaki ororen eskubide izatetik, gutxi
batzuen pribilegio izatera pasatu da. Institu-
zio publikoek, kale gorrian bizi diren etorki-
nak, bertako eta etxeko garenak baino hobeto
zaintzen dituztenaren ustea zabalduz. Gutxi
batzuk gero eta gehiago duten bitartean, gizar-
tearen gehiengoa miseriaren partiketan puska-
rik handiena lortu nahian tranpa egiteko prest.
Poltsikoak hustu eta bihotzak pobretu dizkigute.

Gehiengo zabal horretako kide naiz ni ere.
Artzai ezkutuaren aginduak burua makurtuta

NIKUSTEKOAmmmimim

betetzen dituen ardi gris otsana. Marmarrean
aritu bai baina ahots-gora, ozen eta garbi, ta-
juzko ezer gutxi esan eta egiten duena.
Mundu eskas honi zerbait emateko gai senti-
tu arren masaren handitasunean galduta ero-
soago sentitzen den horietakoa naiz. Ni be-
zelakoekin iraultzek jai dute.

Alper izateko jaio eta lan eginez bizitzera
kondenatu naute edo kondenatu naiz. Eta
lana izatea pribilegioa dela barneratu digute-
nez, gustura. Primitiba zen orain arte nire
ametsa egi bihurtzeko bide bakarra. Lana iza-
tea da orain nire primitiba. Hau dek hau pano-

Triste bazaude pasatu hurrengo orrira

it xetxu urbietal

rama tristie! Goiko paradisuaren zain, pasabi-
de lurtiar honi zentzua emateko, bizi eta goza-
tu beharrean, irautearekin aski, eta urte asko
irauten badugu zoriontsu. Ametsak egi bihur-
tzeko borrokatu beharrean, amets egitea luxu
bihurtu zaigu. Hau dek hau mixeri gorriye!

Nahikoa da, bale. Barruak hustuta psikia-
traren kontsulta aurreztu dut. Iraultzaile izate-
ra ez naiz iritsiko, mundua ez dut aldatuko
baina goiko zerura edo beheko inpernura
joan aurretik mundu eder honi zerbait kendu-
ko diot. Ez izan zalantzarik. Ahhh... haurdun
nago, bikiak, ekainerako... Erne.

Inazio Garate Arregi ‘Oanda’-ren ardiak ezin esan antzu dabiltzanik. ‘Adar Haundi' ardiak lau arkume egin zituen, irailaren 17an,
eta haren ahizpa ere hirukien esperoan dago. Lau urte ditu ‘Adar Haundi'-k, eta ardi latxa da. Ama beltza zuen eta hirukietakoa
da. Beste behin ere, 1996. urtean, Oandaren bi ardik zazpi arkume egin zituzten. “. s Uztarria

Altxor turistikoa galtzear

FUNDAZIOA. Urola bailaran eta Azpeitian badira erakargarri turistikoak diren
gauza ugari: Loiola, Lili jauregia, Burdinbidearen museoa... Pena handia eman
zidan Maitane Ostolazak, orain arteko zuzendariak, Burdinbidearen fundazioa de-
segiten zela adierazi zidanean. Berak ere penaz hartu zuen albistea, noski! Horrek,
museoaren etorkizuna zalantzan jartzen zuen. Badira hilabete batzuk ordundik, eta
oraindik berdin jarraitzen dugu. Azpeitiak behar du museo hori, bailarak merezi du.
lzugarrizko potentziala duen azpiegitura turistikoa da.

Kamera ilunetik argia

ARGAZKILARIAK. Lan txukuna egin zuen Azpeitiko Argazki elkarteak Azoka
Herritiken, emaitza bikaina lortuz. Egindako tailerrean ateratako argazki deigarriak
ikusi besterik ez dago. Borobil perfektuak, pertsonak, hitzak... iluntasuna protago-
nista den irudian, argiarekin jokoan. Kamera iluna izan zen argazkigintzaren lehen
urratsa, eta oraindik, iluntasunarekin jokatzen jarraitzen dute argazkilariak.

mmmmmalex silvai

Ahoa bete hortz

TXIRRINDULARIAK. Zer esan ez nekiela geratu
nintzen azpeitiar txirrindulariek lortutakoa irakurtzean. Txirrin-
dularitza albiste izan da azkenaldian, eta ez 0so informazio
positiboagatik. Baina badirudi, dena ez dela beltza. Bizi-
kleta gainean munduan zehar txapelketetan dabiltzan azpei-
tiarrak albiste pozgarriak ekartzen dizkigute. Bejondeizuela!

oo NS ]
Ura jaun izan zenean

UHOLDEEN URTEURRENAK. Nik ez nituen bizi
izan, eskerrak, baina harrigarriak iruditu zaizkit Azpeitiko
uholdeen irudiak. Bai orain 30 urtekoak, bai orain 70 urte-
koak. Historia kapritxosoa izaten da, eta uholde baten ur-
teurrenean beste bat gertatzea nahi izan zuen Azpeitian.

zeriruditzen
zaizu Astoteqiko
Itxuraberria?

“ Ainitze Agirrezabala

INES MATEOS

merkataria

“Onerako izan da
' aldaketa, ondo
geratu da.
Oinezkoentzako
hobekuntza ederra egin da.
Lehen, barregarri zegoen, susto
batzuk ere hartu genituen eta
beti beldurrez egoten ginen.
Gainera, hemen dendaizanda
ondo etorri zaigu obra.

MAITERE ODRIOZOLA

jubilatua

“zoragarri dago
espaloia! Bikien
kotxekapota

U ibiltzen nuen
lehen eta norbait gurutzatzeko
bidea txandaka eman edo
errepidera jaitsi beharra
genuen. Bazegoen premia!”.

PILI ARROSPIDE

merkataria

ﬁ “Beharrezkoa zen,
#= 1 hobekuntzaizan

L || daoinezkoen

L0 4l mesedetan. Oso
zaharkitua zegoen espaloia.
Kaminoa zabaldu dute pixka bat,
nahiz eta zati batean autobusak
oraindik inbutua egiten jarraitu”.

IOSU/ITZIAR SAN SEBASTIAN

merkatariak
abandonatuta,

]
fenomeno dago

'Y%d orain. Oinezkoen

aldeko apustua egin da. Lehen
arrisku handia zegoen, kotxeak
espaloira igotzen ziren. Beste
aldetik aterpe polita geratu da”.

“Hainbeste urtez

Harrerako familia

N ire esperientzian oinarrituta, harrerari buruz
arituko naiz, ondorengo testuetan. Gure gizartean,
familia askok arazo eta gabezia ugari dituzte, seme-
alabak denbora batean behar bezala zaintzeko.

Gipuzkoan, Foru Aldundiari dagokio adingabeen
segurtasun eta ongizateaz arduratzea. Batzuetan,
horien ongizatea bermatzeko modu bakarra, jato-
rrizko familiarengandik urruntzea da. Halakoetan,
Foru Aldundiaren tutoretzapean gelditzen dira, eta
nahiz eta egokiena maitasuna eta heziketa emango
dizkion beste famili batekin bizitzea izan, normalean,
erakundearen ardurapeko harrerako pisuetan bizi
dira. Han profesionalek osatutako talde baten arre-
ta jasotzen dute. Azpeitian badugu harrerako pisu
bat. Bizkarrean beraien bizipenez betetako ‘motxila’
badute ere, horrek ez du esan nahi jartzen zaizkien
etiketa horiek egiazkoak direnik! Agian, beste edo-
zein haurrek baino ibilibide luzeago dute, eta horrek
gauza positiboak ere ahalbideratu dizkiete!

\

Euren gurasoekin bisita erregimen bat ezarriko
da, betiere, kaltegarria ez bada. Horrela, lotura afek-
tiboa gorde nahi da eta etxera bueltatzeko bidea
erraztu, egoerak onera egiten badu. Halaber, lagun-
tza profesionala emango zaie gurasoei, banaketak
eta ondorengo harrerak sortutako arazoak gainditu
ahal izateko. Lortuz gero, familia berriro ere elkartu
ahal izateko.

Familiarengandik bananduak izan diren haur
asko, zorionez, Harrerako familietan daude! Legez-
ko neurri horren bidez, jatorrizko familiarengandik
bananduak izan diren haur edo nerabearen zaintza
ematen zaio familia bati. Harrerak berarekin darama
haurra zaindu eta hezteko obligazioa. Familia harre-
ra ez da adopzioa, eta helburua ez da jatorrizko fa-
milia ordezkatzea! Bizipen txarrak izan dituzten ho-
riei, ahal den heinean, laguntzea eta beste familia
eredu bat erakustea, baizik. Horrek lagunduko die
etorkizunean bizitza modu egokian bideratzen.

Uztarriaren ronbola. ‘Netbook’-a EKaitz
Adirrekirabazidu, eta asteburupasa,
berriz, Kontxita gurrutrxagak.

Heidiren herrixka

B ehin batean Azpeitiak trena izan zuen. Urola-
koa, benetakoa. Zumaiako portutik Zumarragaraino
zihoan. Ospitalera zein hondartzara joateko aukera
eskaintzen zuen. Garai onenetan 164 lagunek lana
egiten zuten bertan. “Y vasca” arte, Euskal Herrian
eraiki zuten azken trenbidea izan zen.

Eusko Jaurlaritzak garraio transferentzia hartu be-
zain pronto, bizilagunen beharrak sakrifikatzea eta
azpiegitura desegitea erabaki zuen. Trenbidea txa-
tarra bihurtu zuen. Trukean, jendeari autobus zerbi-
tzu pobrea eta garraio enpresei diru-laguntzak es-
kaini zizkien. Trenaren aldeko manifestazioak des-
kalifikatu zituen politikoak zirela adieraziz. Progre-
suaren izenean, isolaturik, Heidiren herrixka izatera
kondenatu gintuzten.

Gaur egun, badakigu trena dela garraio funtsez-
koena eskualdeak eta lurraldeak antolatzeko, jen-
dea eta merkantziak mugitzeko, ez dela kutsagarria.
Dena ondo egiten zutenek ez zekiten eskualdea

mmmmimiren alcedol

ekonomikoki antolatzeko eta herritarron beharrak
asetzeko trena zela etorkizuneko apustua. Dena
ondo egin zutenek politika ekonomikoaren eta ga-
rraio politikaren azterketa ez zuten gainditu. Gaur
badakigu.

Alabaina, benetako trena kendu eta lagina utzi
zuten: Azpeiti eta Lasao arteko lurrun trena eta tren
museoa. Garrantziaz eta dotoreziaz, Europako bi-
garrena izan arren, kolokan dago.

Tren museoaren fundazioa desegin da Euskotre-
naren menpe jartzeko, langileak kaleratzen ari dira
eta Bilbora eramateko arriskua kalean dago. Azpei-
tian jaiotzeke dagoen turismo industriari falta zitzaion
erasoa. Berriro ere, Eusko Jaurlaritzaren eskutik.

Dena “ondo kudeatzen dutenek” badute pentsa-
tua zein izango den eskualdeko ekonomiaren moto-
rra: Loiola. Bertan, mezak eta mezazaleen bisiten
oroigarriak: batzuk, Franco; besteek Urkulu.

Ora pronobis krisia, amen.

BA GALUR JUXTU XEI
HILLABETE IN DITXIN

AIBA! TA NUN IBILTZEN,
IRAURGIN O LALINONAN?

P

mmmnenok sudupel




Telebista

T elebista irensten nuen duela urte
batzuk, eta irakurtzen nituen eskura etortzen
zitzaizkidan egunkari guztiak. Sentitzen
nuen on egiten zidala, munduaren erretratua
egiteko baliagarri zitzaidala, mundua inoiz
ulertuko ez banuen ere tankera pixkat har
niezaiokeela horrela. Eta jakintza hori
akumulatuta munduaren parte nintzela senti-
tzen nuen. Azken berriak jan nahi nituen, guz-
tiaz enteratu, jakin, ulertu, pentsatu, hausnar-
tu.

Gerora, kateatu egiten ninduen telebistak.
Ezertarako balio ez zuten programek entrete-

nitzen ninduten. Horiexek gustatzen
zitzaizkidan, horiexekin kateatzen nintzen.
Orduak eta orduak pasatzen nituen saio
haien aurrean, ezer ez egiten. Eta egunak
joaten ziren eta egunak etorri, eta berdin
jarraitzen nuen. Erabakia hartu nuen arte.
Etxean ez nuen telebistarik nahi. Jendeak pri-
meran funtzionatzen zuten telebistak eskain-
tzen zizkidan, etxean telebistarik ez nuela
esaten nienean. Badakizue, telebista zapa-
len garaiak ziren, garrantzitsua ez zen telebis-
tak ondo funtzionatzea, telebista berria
izatea baizik. Eskertu nien borondatea, esti-

mmmmmenaut frantzesenail

matu nien nirekin gogoratu izana, baina ezetz
esan nien.

Orduz geroztik, lagunen kontuak irensten
ditut, jendearen begiradak irakurtzen ditut.
Eta sentitzen dut on egiten didala, baliagarri
zaidala munduaren erretratua egiteko,
mundua ulertzera iritsiko ez banaiz ere,
tankera pixka bat hartuko diodala tokatu
zaigun mundu honi. Eta jakintza hori akumu-
latuta munduaren parte naizela sentitzen
dut.

Mundu asko daude, eta mundua leitzeko
modu asko.

Dena galdutzat ematen denean...

Kepa (Anjel Alkain) eta Mar-

tin (Asier Hormaza) haurtzaroko
lagun minak dira, txirrindularitza
zaleak. Berrogeina urte inguru di-
tuzte eta lan egiten duten enpre-
sa, Saldix Corp., bi urtez dabil ga-
tazkan, enpresa beste nonbaitera
eramango duten zurrumurrua za-
baldu baita.

Pelikula honetako protagonis-
tek isilpean sufritzen dute, erreali-
tatea ahaztu nahian bizikletan
murgilduta. Maria (Nagore Aran-
buru), Martinen emaztea, haur-
dun dago, oso emakume gogorra
da, indar handiarekin egiten dio
aurre bizi duten egoera latzari.
Mariaren aita ere lanuztean dago.
Bera beti izan da langile-klasea-
ren defendatzaile hutsa eta nahiz
eta jubilazioa gertu izan, langile-
riaren ideien alde borrokatzen
du.

ECRITTE A

‘Eutsi! filma

bA L

Nire iritziz, Nagore Aranburu
aktoreak ikaragarri ondo egiten
du Mariaren papera, bere senti-
menduak oso ondo adierazten
ditu.

mmmmmhaizea etxeberriail

Zuzendaria. Alberto J.
Gorritiberea.

Gidoia. Unai lturriaga, Alberto J.
Gorritiberea.

Generoa. Drama.

Iraupena. 90 minutu.

Urtea. 2007.

Aktorea printzipalak. Anjel
Alkain, Asier Hormaza, Oihana
Maritorena, Nagore Aranburu,
Kandido Uranga, Jokin Oregi,
|Aaki Rikarte.

Kepa eta Martinek ikuspuntu
desberdinak dituzte eta beraien
laguntasuna arriskuan jartzen de-
nean, abentura berdineruntz
abiatzen dira. Horretarako, en-

presako auto bat lapurtu beharko
dute, sindikatuaren egoitzan da-
goen materiala hartu eta Pirinioe-
tarajoan azkar batean, Frantziako
Tourrean beren protestak aldarri-
katzeko helburuarekin. Eta hori
guztia, Zurine (Oihana Maritore-
na) izeneko kazetari gazte baten
laguntzarekin. Edozer egiteko gai
da bere albistea ona izan dadin.
Neska gazteak mota guztietako
sentimendu kontrajarriak eragin-
go dizkie biei.

Bitartean, enpresako gerentea
denIfigok (Jokin Oregi) iheslarien
atzetik irten beharko du, biihesla-
riek jakin ez arren, agiri garrantzi-
tsu bat daramatelako beraiekin.

Film honetatik gehien harritu
nauena aktoreen jarrera da, ez
daude batere egoera errazean
baina umorea behin ere ez dute
galtzen. Gogor eusten dute.

Koh Tabt

lentzeria
mertzeria

jose arlelxe, 16

ABARATZE EARKEEKOLO GIK(
Azpemko Udalak, Ekoguneak lagundita, baratza

udabeffian- Udalak Esklabgtako lurrefan ditten

di jﬁleﬁaratza lortzen duté
tr 1_karratukq baratza
oka Her
ko jenide'gazte
'i‘?en

bam

beharko dute, hile
karratukoen jabeek Te

|zena Eskarla qgm nahi duen '___:‘
a e urumen Sailera dei
y ‘_ oka Herntlkek|me'_

Bertakoek bertakoa

Nekazaritza ekologikoari lotuta, autokontsumorako
baratza parkea jarriko du Udalak, udaberrian. Interesa
dutenek izena eman dezakete, dagoeneko. < A. Agirrezabala.




i mamia 17

T
] A

 parkea jarriko du abian,
sailetan egingo dituzte

imorakoak diren baratzak. Bi Landa eremuko jarduera gizarteratzeko, bertako produktuak sustatzeko eta bide batez

snek zenbateko bat ordaindu sentsibilizazio kanpaina egiteko Ereiten kanpaina jarri zuten abian Azpeitian eta Azkoitian,

ren jabeek 3,5 euroeta 60 metro 2009an. Ekimenaren sustatzaileak, Ingurugiro Etxea, Urkome, Azpeitiko eta Azkoitiko Udalak,
itik ekimenaren baitan, Kimu Bat Gipuzkoako Slow Food elkartea eta Kimu Bat izan ziren. EKimen horren baitan, Zelai Luzen eta
askok, 65 lagunek, eman zuten igerileku aurreko lorategietan baratzeak eta ostiraletako azoka jarri zituzten, besteak beste.

) lehen.egin beharko dug Argazkian, herriko ikastetxe bateko ikasleak ikastaroan. (Argazkia: Kimu Bat).

AR R npostfj_f/tf ! -‘I ’ “ro i | | “\H =
pRERY .y 5 Eee ! Wiy S
ks 1% B el J z I s ¢-:" : i o e ___‘_-II"'" Fl [I i--' =3

Ereiten egitasmoaren baitan,
Udal udaleku irekietako
gaztetxoek Txorimalo
Lehiaketa egin zuten Zelai
Luzen, 2010ean. Era berean,
herriko ikastetxe guztiekin
urtean baratzegintzako bina
ikastaro egiten jarraitzen
dute. Azpeitiko Ikastola
Ikasberrin eta Urola
Ikastolan, esaterako, baratze
bana dute eta han bertan
egiten dituzte saioak.
(Argazkia: Kimu Bat).

V GUZTIRA, 41 BARATZE.

Ezkerretegiko lurretan 180m-ko 37 ortu daug
& barrenean lau. Erabiltzaileek kanon bat orda
urterako kontratua.sinatu zuten. Une honets

gana penéd(qst_ko dago Argazkian, Pako A
b , km-luua-lan en. (Argaz

L | ety = |

Erretiratuek baratzak landu ditzaten ‘Baratza Programa’ jarri

zuen abian Udaleko Gizartekintza sailak, 2007an. Azpeitia A : .
aitzindaria izan da aipatu ekimena martxan jartzen, eta Jubilatuen baratza parkeko ereduan, bakoitzak norbere

Komuntzo eta Ezkerretegiko lur pribatuetan daude baratzak. ~ uraren hartunea du. “Xirimiriaren herrialdean, Euskal Herrian,
‘Baratza programa’-ko jende askok hartu zuen parte bere uraren beharra oso txikia denez, eta baratzak metrajez txikiak

Sabina Agirre eta M|ge| Alberd| (Argazkia: A. Agirrezaba]a)l kOkatUta, eta erab”tzaileek UreztontZiak erabiliko dituzte.
Ekologiaren ikuspuntutik, uraren erabilera zaindu nahi da”.

Argazkia: Kimu Bat).
> (Arg )
Baratza ekologikoen kasuan, gauzen erabilera arrazionalaren
baitan, sortzen duten hondakina bertan kudeatzeko asmoz,
auzo-konposta egingo dute. Oro har, azpiegiturak eta
instalazioak —etxola, lanabesak..— guztien artean kudeatu
beharko dituzte, arduraz. Gauza indibidual, pribatu bakarra,
norbere takilla izango da. Argazkian, Usurbilgo adibidea.

(Argazkia: Kimu Bat).

Je, et4 Komuntzo
intzenidute eta bog
n,, bar@tze horien
izpurupere

kiaTA. Rgirrezabala).

Nekazaritza ekologikoan oinarritutako proiektua izanik, erabiltzaileek “betebehar zehatzak”
dituzte: “lurrarentzako kaltegarriak diren produktuak ezingo dira erabili, eta eskuratzen diren
barazkiak kontsumorako soilik izango dira; debekatuta dago saltzea”. Era berean, baratzeen
jarraipena egingo da tutoretza bidez, zalantzak argitzeko eta garapen egokia ziurtatzeko.
Erabiltzaileek Ekoguneak antolatutako nekazaritza eta barazkigintza ekologikoko ikastaroan
hartu beharko dute parte. Argazkian, Tolosako baratza ekologikoa. (Argazkia: Kimu Bat).

2 baratzak; Azpeitiko Ikastale
rriren eta Olatz auzoaren
laian, alegia. Eremua
atuta ageri da.
- (Argazkiagldala).=

.~

Arranoen arriskua

Urrian hasiko diren bi epaiketetan 8o auzipetuk
deklaratu beharko dute; tartean dira Orkatz Kultur
Elkartea eta Olatz Izagirre. «. 1= Ainitze Agirrezabala

uztira 80 auzipetu eseri
araziko ditu akusatuen aulkian Espainiako
Auzitegi Nazioanalak Madrilen, hil honetan
hasiko diren bi epaiketetan. Bata, 35/02 su-
marioari dagokiona, herriko tabernen auzia
izenarekin ezaguna; bestea, 2009ko Segi-
ren aurkako sarekadaren ondoren auzipetu-
tako 40 gazteei eragiten diena. Azken auzi
horretan epaituko dute, besteak beste, Olatz
Izagirre Azpeitiko bizilaguna, hilaren14tik au-
rrera. Hiru egunera, urriaren 17an, hasiko da
herriko tabernen auzia, eta tartean da Orkatz
Kultur Elkartea. Bestalde, Uztarriaren zenba-
ki hau inprimategira sartu bezperan, irailaren
30ean, Herrira-ren kontrako operazioa eman
zen eta Guardia Zibilek Eneko Ibarguren az-
peitiarra atxilotu zuten, “Gipuzkoako Herrira-
ren zuzendaritzako kide izatea” egotzita.
Orotara, hamazortzi lagun atxilotu zituzten.
Batasunaren kontrako borrokan lehenbizi-
ko urratsa izan zen auzia epaiketara doa, ha-
maika urtez kajoian gordeta izan ostean.
Hala, herriko tabernen bitartez ETA finantza-
tzea leporatuta epaituko dituzte garai hartan
Batasunakoak ziren 40 lagun. 40 lagun ho-
riez gain, 110 herriko taberna ere epaituko
dituzte, “erantzule zibil” izatea leporatuta.

“Garapen naturala oztopatu”

Gainontzeko ehunka herriko tabernak beza-
la, Orkatz Kultur Elkartearen kontuak blokea-
tuta eta jabetzak —Orkatz taberna, alboko lo-

Orkatz taberna, alboko lokala eta lehenbiziko
solairua enbargatuta ditu epaileak. /| Orkatz

kala eta lehenbiziko solairua— enbargatuta
ditu epaileak une honetan, “edozein
momentutan ixteko arriskuarekin”. Xabier
Arrizabalaga Enbortxo Orkatz Kultur Elkarte-
ko lehendakariaren esanetan, “Arranoen eta
Orkatzen kasuan zentratuta, sektore ezker-
tiar eta abertzaleak elkartzeko balio duen
gunea eta egitura ekonomikoa erasotu di-
tuzte”.

Guzti horren aurrean egiten duten irakur-
keta da, “prozesu politikoa zapuzteko beste
saiakera bat gehiago dela. Batetik, kartzela-
ratzeen bidez, nolabait, egon daiteken jende
aditua kendu nahi dute zirkulaziotik. Eta, bes-
tetik, nahiz eta espetxeratu ez, jendea horri
begira edukiarazi. Azken finean, errepresioa-
ren bidez hemen eraikitzen ari diren hainbat
dinamika eta horien garapena zapuztu da.
Orkatzen eguneroko bizia zapuztu eta, zigor
ekonomikoez gain, gune horren garapen na-
turala oztopatu nahi da”

Izan ere, operazioa eman zen garaian, hain-
bat berrikuntza egitea planteatzen zuten.
“Orkatz gaineko solairuaren eta alboko loka-
laren erosketa asmo horrekin egin zen, zerbi-
tzu eta baliabide aukera zabalagoa eskain-
tzeko. Baina, momentu honetan ezin ditugu
garatu duen oztopo horregatik. Gremioekin-
eta hitz egiten hasita geunden taberna han-
ditzeko, beste era batera egituratzeko eta
beste zerbitzu batzuk eskaintzeko. Asmoa
zen komunak tokiz aldatzea, eta orain komu-
nak dauden lekuan kultur ekitaldietarako
gune bat sortzea. Eta operazioa juxtu etorri
zen horretan ari ginela. Nolanahi ere, mo-
mentu hartan geure arriskuak hartu eta berri-
tze planteamendu bat egin genuen. Orkatzek
izan duen berritze handiena igoal orduan
eman zen, itxurari dagokionean, egurra sar-
tze hori eta... Goiko solairu osoa hutsik dago,
ezin da ezer egin. Bere garaian, alokairuan

Auzitegi Gorenaren aginduz ‘herriko tabernak’ miatzeko eta bertako ondareen inbentarioa egiteko

batzordejudizialak bidali zituen. Orkatzera Ertzaintzaren bi furgoneta joan ziren epaileekin, 2006ko
urriaren 25ean. Argazkian, Erdi kalea moztuta, eta zintaren bestaldera hainbat herritar. | Hitza

1 1 O ‘herriko taberna’. Erantzule zibil

izatea egotzita, epaiketara eramango dituzte Euskal
Herri osoko 110 herriko taberna ere. Haietako
ordezkariei deklarazioa hartuko diete, auzipetutako
40 laguni bezala. Urriaren 19an izango da aurrena,
_ etaotsailaren 17an azkena. Deklarazioak hartzeko

~ lau hilabeteko epea jarri du auzitegiak. Egunean hiruri
egingo dizkiete galderak aldeek, urritik otsailera.
Abenduan ez dute egunik jarri auzi saioetarako.

“Sektore ezkertiar eta
abertzaleak elkartzeko
balio duen guneaeta
egitura ekonomikoa
erasotu dituzte”

“Guk garbi duguna da eta
Madrilera goaz esatera ETA
erakundearekin zerikusirik
ezdugulaizan”

XABIER ARRIZABALAGA
Orkatzeko lehendakaria

genuen baina, ondoren, taberna, alboko
lokala eta lehenengo solairua erosi egin
genituen. Orkat Kultur Elkartean 60 bazkide
gara guztira eta erosketa horiei aurre egiteak
eta nahi bezalako erabilpena eman ezin
izanak egundoko kostu ekonomikoa dute.
Etxepeko gastu guztiak ordaindu behar
izaten ditugu eta hutsik dago, kentzeko arris-
kuarekin, gainera. Horrez gain, hiruhilabete-
ro, izaten ditugun irabazien eta gastuen aitor-
pena bidali behar izaten dugu Madrilera eta
horrek eragiten duen kostu ekonomikoa izu-
garria da. Horregatik, aspalditik hasita, gastu
horiei aurre egiteko ekitaldiak antolatzen ari
gara; Benito Lertxundiren kontzertua, esate-
rako”.

“Garaian garaiko erasoak”

Orkatz Kultur Elkartearen kontrako operazioa
2002. urteko apirilean eman zen, San Joan
bezperan, eta hori “testuinguru jakin batean”
kokatu behar dela adierazi du Orkatz Kultur»




»Elkarteko kide Aitzol Iparragirrek. “Kontuan
hartu behar da, Estatu espainiarrak, hamar-
kadaz hamarkada, garaian garaiko eraso
judizial eta errepresiboak eman dituela era-
kunde eta egitura politikoen aurka. Hor koka-
tzen dira Egin egunkariaren aurka egindako
erasoa; Haikaren aurkakoa, non [Garikoitz
Etxeberria] Kafe atxilotu zuten; gestora eta
presoen aldeko mugimenduaren kontrako
erasoaldi guztia eta Egunkaria-ren itxierare-
kin amaitzen den ziklo 0so bat. Tarte horretan
ematen da Orkatz eta herriko tabernen aur-
kako erasoaldia ere. Guzti hori, 2000ko ha-
markadan kokatzen da eta, nolabait, Lizarra-
Garaziren kasuan, gaitasun politiko bati erre-
presioz erasotu nahi zitzaion estatuaren
aldetik”.

Arrizabalaga, Madrilera

Hainbeste auzipetu eta arduradun zibilekin,
luzea eta korapilotsua aurreikusten da epai-
keta. Akusatuei deklarazioak hartzeko lau hi-
labete aurreikusten ditu auzitegiak. Eta on-
doren, herriko tabernen ordezkariek deklara-
tu beharko dute. Azaroaren 19an deklaratu
beharko du aurrenak, eta otsailaren 17an az-
kenak. Xabier Arrizabalaga Enbortxo Madri-
len izango da deklaratzen, datorren hilaren
bukaera aldera.

Epaiketa nola igaroko den, ez dute aurrei-
kusten. “Guk garbi duguna da eta Madrilera
goaz esatera ETA erakundearekin zerikusirik
ezdugulaizan. Gu azpeitiarrak gara, ezkertia-
rrak, eta guk ikusten genuen Azpeitian jende
ezkertiarra biltzeko gabezia bat zegoela eta
guk gune bat sortu genuen. Guk helburu hori
genuen, eta hor atera ditugun sosak lokala
berritzera eta gauzak egitera bideratu ditugu.
Eta hori, gainera, zenbakietan frogatzen

‘Olatz eta Orkatz Libre’ dinamika

Bi makro-epaiketen bueltan sortu dute
Libre ekimena Euskal Herri mailan, “auzi
horien aurka egin eta herri honen
konponbidearen alde ahalik eta indar
gehien bildu eta gizartearen babesa eta
konpromisoa lortzeko” xedearekin. Maila
nazionalean ez ezik, ekimena herriz herri
bultzatzen ari dira, “Euskal Herria
konponbidean jarri nahi duten gizarteko
eragile, sindikatu, norbanako, alderdi
politiko, koadrilen... olatua sortzeko”.

Izan ere, lan taldearen esanetan, “ez
dago jokoan soilik auzipetuen
askatasuna. Herri 0so baten libre
bizitzeko eskubidea da jokoan dagoena”.
Hala, Azpeitian ere bada dinamika herrira
ekarri —Olatz eta Orkatz libre izena eman
diote— eta bertan errotzeko lanean ari
den jendea.

dugu, hor daude kontuak, sarrera-irteerak,
zenbakiak”.

Orkatz ixtearekin “harritu ez”

Aurreikuspenekin jarraituz, urtebeteko epean
Orkatz itxita ikustearekin ez liratekela “harri-
tuko” adierazi dute. “Estatu espainolaren ko-
menentziaren arabera eta euren kalkulu poli-
tikoak non kokatzen diren ikusita, posible da.
Horren aurrean, guk pentsatzen dugu, azken
finean, ikasgai bat dela Orkatzek Azpeitiari
eman diona baloratzen jakitea. Eta Libre di-
namikaren baitan, guk uste dugu ikasgai hori
hartu behar dugula kontuan. Guk herriari era-
kutsi behar diogu gaitasuna badugula eta

Harago joanez, “puntualki zein
iraunkorki ekarpenak” ere eskatuko
dituzte, atxikimenduaz gain herritarren
“konpromosioa” bultzatu nahi dutelako.
Horretarako, era berean, ekimen parte-
hartzaileak antolatu nahi dituzte;
horietako bat azaro hasieran herrian egin
nahi duten Libre Eguna litzateke.

Madrilen hasiko diren bi epaiketek luze
joko dute eta horrek, bestelako ondorioen
artean, “zama eta galera ekonomikoa” ere
ekarriko die epaitutakoei. Hori dela eta,
Libre dinamikaren barruan, epaiketa
gastuei aurre egiteko diru-ekarpenak ere
jaso nahi dituzte. 10 euroko laguntza-
bonoak salgai jarriko dituzte Euskal Herri
osoan, horietatik 400 Azpeitian. Diru-
ekarpenak libre.epaiketarikez.org
webgunean ere egin daitezke.

gaitasun hori lantzearen garrantzia azpima-
rratu behar dugu, aurrera begira ere hori egi-
teko. Estatu espainola saiatu da eta saiatuko
da, argi eta garbi, prozesu politikoa eta herri
honek egin dezaken bidea oztopatzen.
1990eko hamarkada ez zen ezker abertzale-
aren garairik onena izan, baina erakutsi dugu
gauzak egin ahal zitezkeela. Gaur egun ere,
eraso horren aurrean, eta ilegalizazio proze-
su guztia gainditu ondoren, nota onarekin
gainditu ere, momentu honetan eman daitez-
keen erasoei erantzun daitekeela ikusten
dugu. Herri honek aurre egin diezaiekela”.
Herriaren “indarra” da konfiantza ematen
diena.

[ Dibujo eta eskulanak
(haurrak) 17:30/19:00

o @ Talla 19:30/21:00

Loiola hiri
LOIOLA -

Tifnoa.: 843 817

ORDULARI

e o Artetae, 10
Tel 843 81 52 44

20730 AZPEITIA




OLATZ IZAGIRRE Segiko kide izateagatik auzipetua

€Cezdakasualitatea ezker abertzaleak estrategia
aLdatzean estatuak prozesuablokeatzea”

Herriko tabernen auzia hasi
baino hiru egun lehenago, urria-
ren 14tik aurrera epaituko dute
Espainiako Auzitegi Nazionalean
Olatz Izagirre (Urnieta, 1983) Az-
peitiko bizilaguna, beste 39 gaz-
terekin batera, Segiko kide izatea
egotzita. Seina urteko espetxe zi-
gorra eskatu du fiskalak.

Nola zaude epaiketa ata-
rian?

Guztiok dakigu herri honetan Ma-
drilgo Audientzia Nazional horre-
tatik notizi gaziak gehiago jaso-
tzen direla pozgarriak baino.
Azken batean, gatazka politiko
baten erdian, proiektu indepen-
dentistaren aurka erabiltzen den
tresna da. Urdur nagoi, baina aldi
berean indarrez, Euskal Herrian
sortu den garai berri honetan
konponbidearen aldeko indarrak
batzeko balio dezakeelakoan.
Segiko kide izatea egozten
dizuete, baina zehazki zer
leporatzen dizute zuri?
Segiko zuzendaritzako kide iza-
tea. Baina ezin dugu ahaztu aku-
sazio horiek egiterakoan nire au-
zikideek inkomunikazioan tortura-
pean eginiko deklarazio poliziale-
tan oinarritzen direla, batik bat.
Nolaizango da epaiketa?
Momentuz, hamabi egun zehaztu
dizkigute: urriaren 14, 15 eta
16an, azaroaren 3, 4, 5, 25, 26
eta 27an eta abenduaren 9, 10
eta 11n. Printzipioz, urrian dekla-
ratzea tokatzen zaigunez, bertan
egon beharko dut. Baina gainon-
tzeko egunetan, nire haurdunal-
dia dela eta, eta azken txanpan
nagoela ikusirik, Madrilera ez jais-
teko eskaera egingo dugu.

Zer sententzia espero duzu?
Audientzia Nazionalaren ibilbidea
ikusita, ezer onik ez. Epaiketa po-
litikoa da, eta kriminalizatu eta
epaitu nahi dutena gure jarduera
politikoa da, disidentzia politikoa.
Hortaz, erabakia ere erabaki poli-

tikoa izango da. Ez da kasualita-
tea ezker abertzaleak estrategia
aldaketa egin eta urrats esangu-
ratsuak eman ditugunean gataz-
karen konponbidean, estatuak
hartu duen itxikeria eta konponbi-
de prozesua blokeatzeko apustua.
Haurdun zaude. Zer nola era-
gingo dizu epaiketan hartu-
ko den erabakiak?

Sei urteko espetxe zigorrera kon-
denatzen banaute, eraikitzen ari
naizen, garen bizi proiektua era-
bat baldintzatua izango da. Azken
batean, lau urte eta erdiko espe-
txe zigorrra betetzea geratuko
baitzait. Erabaki horrek gure bizi-
tza herrian libre bizi edo Espainia-
ko espetxeren batean lau urte eta
erdiz bizitzea ekarriko dit, nire bi-
kotekide, senide eta lagunengan-
dik urrunduta. Hilabete gutxi
barru haur bat izango dugu eta,
ondorioz, familiaren banaketa
emango litzateke; bai haurra kar-
tzelan nirekin sartuko balitz, eta

alderantziz, bestela. Egoeraez da
batere xamurra; baina urteak pa-
satu ahal dira kalean baldintzape-
an egon eta epaiketa heldu bitar-
tean, zure bizi proiektua erabat
baldintzatuz. Hor daude Batasu-
na eta herriko tabernen adibidea,
esaterako. Guk argi izan dugu
ahal zen neurrian ahalik eta gu-
txien baldintzatu behar gintuela
egoera horrek. Eta orain epaiketa
hor dagoenean eta espetxearen
mamua gure artean dugunean
ere, pozik eta indartsu gaude bizi-
tzako fase berri honiaurre egiteko.
Thesaldia, atxiloketa, kar-
tzela... Zer nola gogoratzen
duzu esperientzia hura?

Sentimendu ezberdinak biltzen
dira aurreko esperientzia hartan.
Azaroan lau urte beteko dira Poli-
zia Nazionalak eta Guardia Zibi-
lak 40 gazte independentisten
aurkako sarekada eman zuenetik.
Zorionez, ni ez ninduten harrapa-
tu eta horrela bost egun guardia

zibilen eskuetan, inkomunikaturik
egotea saihestu nuen. Zoritxa-
rrez, 32 gazte atxilotuak izan ziren
eta haiek bai Guardia Zibilaren
zein Polizia Nazionalaren eskutik
torturak salatu zituzten. Hortaz,
guzti horretatik libratu izana han-
dia da. Gerora, ni eta beste hiru
lagun Iparraldean atxilotu gintuz-
ten eta espetxeratuak izan ginen
Tolosako (Okzitania) Seysses
kartzelan eta, egia esan, hasiera
€z zen 0S0 erraza izan. Bi hilabe-
teren ostean Espainiaratu nindu-
ten, Soto del Real espetxera.
Han, iritsi orduko, zortzi euskal
presorekin elkartu nintzen, beraz
aldea nabarmenaizan zen. Eta
garai hura, bere gogorrean ere
oroimen oso politekin lotzen dut.
Kideen artean sortzen den harre-
mana 0so bereziaizaten da. Dena
den, ezin ahaztu bikotekidearen-
gandik, senideengandik, lagu-
nengandik urrundua zaudela, dis-
pertsioaren ondorioz astebururo
errepidean jartzen diren pertso-
nekin sortzen den ezinegona.
Eta, nola ez, beraien eskuetan
aurkitzen zara eta egunerokoan
sortzen dira talkak.
Zuen epaiketaren zain eta
Herriraren kontrako opera-
zioa etorri da.
Aldarrikatzen ari gara epaiketa
gehiago ez egiteko eta konponbi-
de bidean urratsak emateko, eta
bat-batean Herriraren kontrako
atxiloketak ematen dira. Presoen
eskubideak isilarazteko eta kon-
ponbidea zapuzteko beste adibi-
de bat gehiago da. Herrira mugi-
menduak Euskal Herri mailan era-
gile eta iritzi desberdineko jende-
arekin egin duen lana eta lortu
duen dena kontuan izanda, nik
uste dut hain justu joan direla pre-
soen eskubideen aldeko lan hori
eta aldarrikapenak —preso gaixo-
ak aske uztea, parotarekin buka-
tzea...— isilaraztera. Egoera
honen aurrean erantzuteko eta
egoera errepresibo guzti honekin
bukatzeko, gure epaiketen aurka
esaten genuen bezala, herri osoa
altxa behar da, ezinbestean.

“ Ainitze Agirrezabala

Zahardadeak jota

Nabarmena da azken urteetan Azpeitiko feriak izan
duen beherakada: ganadua urri eta saltzaile bakarra;
baserritarrak, berriz, gutxi eta adinekoak. «.1« X. otamendi

gun seinalatua da hileko

hirugarren asteazkena herriko eta inguruko
baserritar askorentzat. Feria izaten baita. He-
rrira jaitsi, baldin badituzte enkarguak egin
eta plazako saltsara joaten dira. Feria amai-
tzen ari denean, berriz, afari merienda eginda
etxera jotzen dute. Hileroko errituala. Kontua
da, 70 urtetik beherako jende gutxi ikusten
dela. Duela urte batzuk plaza guztia hartzen
zuen feriak, geroago erdia hartzera pasatu
zen, eta orain ez da erdia betetzera ere iristen.
Luis Agerrek 82 urte dauzka eta Lasao au-
zoan dauka baserria. Feri egunean beti fin
izaten da Azpeitiko plazan arratsalde parte-
an. Hari ere erritual guztia betetzea gusta-
tzen zaio, enkarguak egin, feria ikusi eta afari
meriendara. “Orain, feri pobre xamarra” egi-
ten dela azaldu du. Azken 20 urtetan asko jai-
tsi dela gaineratuz; “ikaragarri”. “Orain 20
urte abuztuan izaten zen handiena, denak
oporretan izaten ziren eta, ordutik behera
egin du etengabe”. Duela 40 urteko feriaz
galdetuta, ordukoaz baino duela 60 urtekoaz
oroitu da. Hatzarekin markatu du, hasi he-
mendik (goiko kalea eta plaza elkartzen diren
aldetik) eta haraino (berdura plazaraino) ga-
naduz beteta izaten zen. Gehiena ganadu gi-
zenaizaten zela ere gogoratu da, hiltegirako”.

Ganadu gutxi

Azpeitiko ferira ganadua ekartzen 18 bat urte
daramatzate Zestoako Akua auzoko Lopene

Arana bere postuarekin, ferian.

baserriko Luis eta Joxe Arregi anaiek. Azke-
neko urteetan behera ikaragarri egin duela
garbi azaldu dute. “Gastuak daude kristore-
nak”, azaldu du Joxek; “bateko sanidadea
dela, besteko zera dela... behiko 60 euro
gastatu behar dituzu gutxienez”, gehitu du
beste anaiak. “Azpeitirako ganadua prepara-
tzen hasterik ez du merezi”. Tokatzen bada
eramaten duela ganadua azaldu du Luisek,
baina orain ez dira hilero joaten lehen bezala.
“Eramanez gero saldu beti egiten da baka-
rren bat, baina ez du merezi”. Saltzen ez
bada, gastatutako diru hori galdu duzu,
beraz, ez dizu merezi izaten. “Lehen propio
prestatzen aritzen nintzen, duela pare bat ur-

teraarte”, dio. “Ez dago erostunik eta bakarra
saltzeko ez du merezi eramaterik. Askotan,
gainera, behar duena etxera etortzen da
erostera”, esanez amaitu du Joxek.

Hasi zirenean, “ederki” saltzen zuten Joxe-
ren arabera. Astean kamioika bat salduko
genuen. Ganadu ona ere errazago aurkitzen
zen. Leonera edo Santanderrera joan eta au-
kera handia izaten zela erosteko azaldu dute.
Baina orain ez dago lehengorik. “Pasa den
astean izan nintzen Santanderren erosteko
asmoz, baina batere gabe itzuli nintzen. Inon
ere ez dago ia ganadurik orain”, dio Luisek.
Arrazoi ekonomikoak direla nagusiak azaldu
dute biek. “Jendea uzten ari da”. Jubilatu
ahala zaharrak utzi egiten dute eta gazteek ez
dute hartzen dirudienez. “Gazteak esaten du,
‘ez du merezi eta kito’, eta ez du hartzen. Nor-
mala”, aitortu du Joxek.

Indartzeko zer egin litekeen galdetuta, EI-
goibarko feriarekin gogoratu da Luis. “Neu
aspaldian ez naiz joan, baina han esaten dute
joateagatik ordaindu egiten dutela, feria ez
galtzeko. Ganadu asko joaten dela ere ba-
diote. Azpeitian hasi ziren lehen, eta nahiko
feri polita egiten zen”. Aurreko udal agintal-
dian, ANV, EA eta Aralarrek osatutako udal
gobernua hasi zela horretan gogoratu du.
Zentsura mozioarekin, ordea, udal goernua
aldatutakoan, “kolpetik moztu”zela hori go-
goratu du. “Saldu gutxi” egiten zen, hala ere,
“gastuetarako nahikoa egiten baldin baduzu




Irailaren 1gko ferian, plaza erdi hutsik eta adinean aurrera egina dagoen jendea.

sikiera, joan zintezke, horrela feriari eusteko.
Baina gastua egiteko ez”. Joxek honela azal-
du du labur egoera: “Erosten duena gutxi
dago, eta gastu galanta. Horrez gain, etxera
bila joaten direnak ere gero eta gehiago dira”.

Postubakarra

Tolosakoa da Jose Mari Arana, feri egunean
postua jartzen duen saltzaile bakarra. Dene-
tarik saltzen du. Botak, atxurrak, segak, sar-
deak... Hilean behingo feri honetara beti
etortzen da, nahiz eta nahiago lukeen astear-
teko azokara etorri. “Hamabost urte dira as-
tearteko azokarako eskaera egin nuela baina
ez didate baimena ematen”.

Hogei urte daramatza hileko hirugarren as-
teazkenero 15:00etarako postua prestatzen.
Ordutik gaur egunera arte feriak izan duen al-

daketez galdetuta, duda handiegirik gabe
eman du baiezkoa. Orduan Azpeitira etor-
tzen ziren saltzaileak kontatzen hasi da, eta
lau bat zirela esan du. “Orain neu bakarrik
gelditu naiz. Batzuk utzi egin dutelako, bes-
tea hil, hurrena gaixotu...”. Askotan errepika-
tu du bakarrik gelditu dela. Zehazki, sei urte
daramatza.

“Betiko jendea”. Hori izan da bere erantzu-
na ferian zein ibiltzen den galdetuta. Esaldi
esanguratsua ere bota du: “Orain argazki bat
atera, hemendik urtebetera atera beste bat
eta jende bera ikusiko genuke, baten bat
falta dela izango zen ezberdintasun bakarra”
Gazteak ez dira joaten bertara, eta arrazoia
argi azaldu du, “baserriak ez duelako dirurik
ematen. Kalean ez dago asko baina base-
rrian gutxiago”. Jakina da baserriko lana lotua

“Orain argazki bat atera, hemendik urtebetera beste bat
atera eta jende bera ikusiko genuke”

JOSE MARI ARANA ferian postua jartzen du

I mamia

i

dela, eta arrazoi nagusi bezala hori ere jarri
du Aranak.

Gutxi saltzen duen bakoitzean etortzen
zaio burura uztearen ideia. “Guk ez daukagu
jakiterik zenbat salduko dugun, beraz, asko-
tan ez etortzea hobeto ateratzen zaigu, baina
ez dago beste erremediorik. Gutxi saltzen
dudan bakoitzean pentsatzen dut uztea”.

Ez daki feria indartzeko zer egin daitekeen,
“baserriak ematen ez duen bitartean” zaila
izango delakoan. Arrazoiez galdetuta, Arana
bat dator Lopene anaiekin. “Gazteek base-
rriarekin ez dute ezer jakin nahi, ahal bada tai-
lerren batera-edo jotzen dute. Normala da”,
dio berak. “Baserrian ordurik ez daugo; ezta
jai egunik eta oporrik ere. Beraz, normala da”
Baina hori esaten ari zela duda egin du
berak. “Ez dakit jendeak ez duen horra buel-
tatu beharra izango... gauzak doazen mo-
duan, kalean ez dago, ikusten da falta dela,
eta jendeak nonbaitetik jan beharra dauka™
Beraz, ez du baztertu jendeak baserrira itzuli
beharra izatea. Baliteke horrek feria indar-
tzea.




iritzia

mmaiora olaizolail

mmihintza elustondoil

lmamets canizaresii

Errutinaren morroiak...

iora. Hemen gaitun berriz.
Amets. Bai neska, betikora bueltatu gaitun.
Thintza. Ahaztuta nengonan goizean goiz
jaikitzea zein gogorra dunan.
Aiora. [kasturte honetan serio hasiko naun.
Amets. Urtero esaten dun hori.
Thintza. Nire aurtengo ikasturtea berezia
izango dun, behintzat.
Aiora. Irrikan egongo haiz putzuaren beste
aldera salto egiteko, ezta?
Amets. Makina bat “pisko” edango dun han!
Thintza. Hik ez al dun buruan beste ezer
edo? Ni hara gogor ikastera nian!
Aiora. Hala behar din! Ikastera edo lanera
geroz eta jende gehiago joaten dun kanpora.
Amets. Zer erremedio! Hemen jendearen la-
nerako gogoak soberan zeuden.
Thintza. Lana ez dakit baina esperientziaz
beteta etorriko naun, behintzat.
Aiora. Eta zer hobeago pertsona bat bete-
tzeko bizipen berriak baino.
Amets. Ni herria zaintzen gelditu arren,
bapo beteta gelditu nindunan aurrekoan.
Thintza. Zer jan hunan ba?
Aiora. Bigarren eskuko azokarengatik ari dun!
Amets. Giro polita egon zunan, poz ematen
din Alde Zaharra bizirik ikusteak.
Thintza. Egungo ekonomiari begiratuta es-
kertzen ditun horrelako ekintzak antolatzea.
Aiora. Ekintza arrakastatsua! Etxe askotako
armairuek hustu ederra hartuko zinaten.
Amets. Nirea hustu ez, bete egin dun.
Thintza. Zerbait ez badun behar emadan
niri, agian emango zionat erabilpenen bat.
Aiora. Hire maletak ez din gutxi pixatu behar!
Amets. Beno aste honetan bi hilabeteotan
hautsez bete diren berokiak aterako dizkinat!
Thintza. Ez dun horrenbesterako izango,

AIORA. “Faltan botako
haugu, baina presente izango
haiz hainbat solasalitan”

AMETS. “Zoriontsuizaten
saiatuko gaitun, ez gaitun
huskeriengatik goibelduko”

THINTZA. “Agur neskak,
plazerbatizan dunhau
zuekin konpartitzea”

oraindik atera ahal zionagu zukua eguraldi
onari, egin irribarre bizitzari eta karpe diem!
Aiora. Hori dun energia! Hi joan aurretik
egingo al dinagu elkarrekin lo batera pasatu-
tako momentuak gogorarazteko?

Amets. [deia ona dun! Ni apuntatze naun!
Thintza. Horretarako hiru gau beharko diz-
kinagu minimo!

Aiora. Faltan botako haugu, baina hainbat
solasalditan hire izena presente izango dun!
Amets. Bitartean hik esan dudan moduan
zoriontsu izaten saiatuko gaitun, ez gaitun
huskeriengatik goibelduko!

Thintza. Uste baino lehenago bueltan izan-
go naun lasai egon horregatik! Agur neskak,
plazer bat izan dun hau zuekin konpartitzea!

| @ho bizarrik gabe

* Urriak 15, asteartea
*19:00

* Sanagustin kulturgunea
* Azpeitia

Antolatzaileak: Azpeitiko Kultur Mahaia, Sanagustin kulturgunea, Uztarria Komunikazio Taldea, Ero Telebista, Hitza




Benantxio gogoan

Mende laurdena beteko da hil honen 11n, Benantxio Iruretak Yalung
Kangigo zuela. Efemeride hura eta Benantxio zena gogoan,
omenaldi xumea egingo diote urriaren 12an, Aizarnan. <. A. Agirrezabala

B enantxio Irureta mendizale

zenari omenaldia egingo diote
haren jaioterrian, Aizarnan, hila-
ren 12an. Hain justu, urriaren 11n
25 urte beteko dira Iruretak Ya-
lung Kang (8.505 m) igo zuela.
Irureta maiatzaren 11n hil zen,
Aneton amildegian erorita.

“Oroitzapen oso politak”

2011ko abuztuan, Pakistanera
Valtoroko treking-a egitera joan
bezperan, Uztarriak elkarrizketa-
tu zuen Irureta, eta haren esane-
tan, 1988an, Azpeititik Yalung
Kangera egindako espedizioaren
“oroitzapen 0so onak” zituen.
Aurten, hango oinarrizko kanpa-
mendura itzultzeko asmoa zuen,
“Yalunkan ikusi eta ‘hemen nagok
oraindik’ esateko”.

Egun osoko egitarau antolatu
dute hilaren 12rako: 10:00etan,

lllIZer. Benantxio Irureta
zenari omenaldia. lEguna.
Urriak 12 (zapatua).

lllOrdua. Egun osoko
egitaraua. lllTokia. Aizarna.
llAntolatzailea. Lagun
Onak Mendi Bazkuna eta
Aizarnako Herri Elkartea.

Azpeitiko plazatik abiatu eta men-
diz, Aizarnara egingo dute bidea.
Aizarnara ailegatzean, triki-pote-
oa izango da eta, gero, mokadua
frontoian: arkumea, pintxoak eta
txotxa. Bazkalostean, 16:30ean,
diapositiba emanaldia izango da
ikusgai. Eskainiko duten emanal-
dirako jende asko badago, bi saio
eskainiko dituzte. 19:30etik au-
rrera autobusa izango da Aizar-
natik Azpeitira bueltatzeko.

NIOMENALDIA, BENANTXIO IRURETARTmm

Z 5 urte. Yalung Kang igotzen Estatuko aurrenaizan zen

Azpeitiko espedizioa. Gailurra egitea, ordea, Iruretak bakarrik lortu zuen.

6 O urterekin. Lagun talde batekin Aneto mendian zebilela

amildegi batean erorita hil zen, maiatzaren 11n.

Benantxio Irureta, Joxe Takoloren oroigarriaren ondoan, 2011ko abuztuan. |/ Ainitze Agirrezabala

1Zintzurra
bustitzeko parada

Garagardoaz eta ardoaz
gozatzeko aukera izango da hil
honetan. Hileko lehen bi
asteburutan irekiko ditu ateak
Berdura plazako garagardo
azokak. Urriaren 26an, berriz,
Ardo Egunaizango da, eta
txorixo lehiaketa izango da.

Antolatzailea. Garagardo
azoka: ISB eta Bertan. Ardo
Eguna: Udala.

2 ‘Ez gara

Palestinaz ari’
Unai Mufioa eta Ander
Lizarralde bertsolariek
sortutako ikuskizuna da;
norberaren barne munduko
elementuak plazaratzeko
desirak bultzatu ditu, eta
bertsoak, musika eta antzerkia
nahastuko dituzte.
Eguna. Urriak 11 (ostirala).
Ordua. 22:30.///Sarrera.5 €.
Tokia. Soreasu.
Antolatzailea. Bidania-
Goiatzeko Eskola Txikiak.

3 Jose Maria

Setien, solasean
‘Aho Bizarrik Gabe’ solasaldien
bosgarren alean, Jose Maria
Setien Donostiako
elizbarrutiaren apezpiku ohia
izango da. Xabier Euzkitze
kazetariak gidatuko du saioa.
Eguna. Urriak 15 (asteartea).
Ordua. 19:30. /! Tokia.
Sanagustin. /|Antolatzailea.
Azpeitiko Kultur Mahaia,
Sanagustin, Uztarria Kultur
Taldea, Erlo Telebista eta Hitza.

llIAzpeitiko ekimenez informazio
gehiago: uztarria.com/agenda

WHITZ GEZIDUN AKX

Irekitzera
behanu

Traba

Deltura

31416

ditu
gustuko

Neskak

Eraikitako y Irudi
zernahi ortodoxoa
. Musika
tresna

Y 24 orduko Herri
__epea Iapurtar ra
Areagotze Atmosfera
ko atzizkia ko geruza

Artsenikoa

Siriako
biztanle

Potasioa

Bizkaieraz,
gehiegi

Oso,
erabat

Gaueko
bilkurak

Inbutua

Akuri

Modu
egokian

Erne!

Hizketa-
kidea

Bizkaieraz,
iratzea

Europa,
labur-labur

Kontso-
nantea

Rontgen

Irufieko
aireportua

Tolosako

auzoa

* Futbolari azpeitiarra

AN
Egilea:
Luma

SOLUZIOAKI i WZEIN DA
HITZ GEZIDUNAK

S v L1 IIARGAZKI LEHIAKETAN ERANTZUTEKO EPEA. Urriak 18 (ostirala) INORA BIDALI ZURE ERANTZUNA.
d 1 Oz 3 Perez Arregiplaza 1, behea. Azpeitia lll IRABAZLEARI SARIA. Odriozola upategiko ardo sorta IPARTE
v ) | V\\% N HARTZEKO BALDINTZA. Uztarria Komunikazio Taldean bazkide izan behar da
| X Lzl v o IIZEIN DEN ADIERAZI.

d | NOd=d

N g 2l z IIZURE IZEN-ABIZENAK IITELEFONO ZENBAKIA
n d 4\ 3

IWUZTARRIAREN ABUZTUKO ARGAZKI LEHIAKETAuumii

ZEIN DA? MARIAJE BERNARAS, FAMILIA-MEDIKUA IRABAZLEA

Patxi Galarraga Uztarriako

bazkideaizan dalehiaketako153.
irabazlea. Odriozola upategiko

ardo sorta irabazi du sari gisa.

h_ —— Argazkian, Patxi Galarraga, saria
o ‘j ,'. eskuetan duela.

ODRIOZOLA ARDOAK 200
Egin Kiik eta bisitatu gure denda birtuala 4 F107

Ifiaki Azpiazu, 5 - Azpeitia - Tel. 943 15 13 16 - (")La
Axiri poligonoa, 10 - Azkoitia 943850059 / Aitzuri kalea - Zumaia 943860103 .




INIELKARRIZKETA DIGITALAIll Joanes Otamendi/Iker Arakistain (Ilunpeko zuzendaritzako kideak)

€ € cure irakasLeek erakutsitako baLoreak mantenduz,
kiroL munduko berrikuntzak sartuko dizkiequ piLotariei”

Zuzendaritzan lekuko aldaketa-
rekin ekin dio ikasturte berriari
llunpe Pilota Elkarteak. Zuzenda-
ritza berriko bi kide, Joanes Ota-
mendi eta Iker Arakistain, gonbi-
datu ditu Uztarria.com-ek.
Futbol galaktikoaren eta
saski NBA-n garai hauetan,
umeak tentatzeko formula
berezik bai? Frontoi Txikiko
instalazioak ondo al daude?
Herriarteko txapelketan
parte hartzeko arazorik
egongo al da?

Gaur egun, futbolak eta saskiba-
loiak indar handia hartu dute eta
nahiz eta badakigun horien pare-
ra iristea 0so zaila dela, Azpeitiko
kirol munduan gure tartea egiten
saiatuko gara. Hori lortzeko tekni-
fikazio saioekin hasiko gara. llun-
peko entrenatzaileok aurrez pilo-
tari izan garenez, teknika horien
jakitun gara. Instalazioekin ezin
gara kexatu, nahiz eta hobekun-
tza batzuk gustura hartuko geni-
tuzkeen. Herriartekoari buruz

oraindik ez dugu erabateko ados-
tasunik lortu, nahiz eta kategoria
batzuetan pilotari eskasia egon.
Orain arteko dinamikarekin
jarraitzeko asmoa al duzue
ala berrikuntzak ekartzeko
asmorik ba al duzue?

Gure irakasle izan zirenek —Keu-
tifi, Benantxio, Ramon, Ladis,
Patxi...— erakutsi zizkiguten balo-
reak mantenduz, kirol munduko
berrikuntzak sartuko dizkiegu pi-
lotariei. Entrenamendu fisiko es-

pezifikoak, teknifikazioko klaseak,
frontoiko teknika berriak... Beti
ere umore onarekin!

Zenbat pilotari dabil une ho-
netan [lunpen? Neskarik?
Momentu honetan 22 bat pilotari
ditugu fitxa federatua dutenak.
Horiez gain, denboraldi berriare-
kin ume asko hasi da frontoira
etortzen. Oraindik hasiera dela
kontuan izanda, gehiago etortze-
ko esperoan gara. Momentuz ez
zaigu neskarik animatu baina
ateak zabalik dituzte.

Azken urteetan Azpeitiko
pilotak ikaragarri galdu du.
Hori aldatzea lortuko al
duzue?

Adin tarte batzuetan pilotari
askok utzi dute guk uste baino
lehen. Horrek kalte handia egin
dio elkarteari baina atzetik pilotari
asko datoz; maila onekoak, gai-
nera. Azpeitian pilota indartuz jo-
ango dela garbi dugu. Hori lortze-
ko laneko gogo eta kompromisoa
ez zaizkigu faltako.

1629

Behi eta ahari gutxi herri
lurretan. Horregatik, haragi
hornikuntza herrian egin ahal
izateko, ganadua herritik kanpo
saltzea debekatu zuten.

1642

Herrian sekulako ardo falta.
Nafar hornitzaileek ohikoa zuten
moduan ez zutelako ekartzen,
eta herriak erabaki zuen herritar
mandazain batzuei Errioxara
(Espainia) edo beste nonbaitera
joateagatik ordaintzea.

1648

Burdin gurpilik ez. Lehen
igandean agintarien baimenik
gabe burdin gurpilak zituzten
gurdiak ibiltzea debekatu zuten.

“ Iturria: Azpeitiko efemerideak.

Herria historian zeharliburua.
Egilea: Imanol Elias Odriozola.
Argitaratzailea: Uztarria Kultur

Koordinakundea.

www.uztarria.com
azpeitiko atalye

lleguneko albisteak llirakurleen erantzunak llleguneko argazkia lllbideoak lliblogak llinkesta lllagenda llibitxikeriak
ll‘azpeitia’ atala: zerbitzu publikoen ordutegia, autobusen ordutegia, telefono zenbakiak, euskara atala, farmaziak, festak,
hauteskunde denetako emaitzak, geografia, panoramikak, herriko taldeak, liburuak osorik... lluztarria herri aldizkari denak;

PDF formatoan ere bai llleguneko efemerideak lligida komertziala...




Orkatza

U rte gutxitan, orkatza oso etxekoa egingo
zaigu. Lau hankakoa, ugaztuna, basatia eta babes-
tua da. Nik ikusten ditudanak 30-40 kilo ingurukoak
direla uste dut, baina nire pinuak, azala janez alferrik
galdu dituztenak, ez dakit zenbateko tamaina zuten;
argi dago pinu horien hazkundea eta garapena
ahultzen dutela eta batzuetan erabat galtzeraino.

Esan didatenez, erakunde ofizialek kontrolatuta-
ko ustiapenetan hasi omen ziren bizitzen gure arte-
an, baina hesiak gaindituz, aske bizi dira mendian.

Gastronomiaren ikuspuntutik, orkatzaren haragia
sukaldari ospetsuek asko estimatzen dute; batez
ere, Europa erdialdean asko eskatzen dute.

Bere zaporea beste zerbidoengandik bereiztea
0so0 zaila dela uste dut baina, hein batean, zapore
hori elikaduraren, adinaren eta sexuaren arabera
dago. Gaztea eta emea bada, zaporetsuagoa da
haragia. Osaketari dagokionez, %70 ura da, %20
proteina eta %6 kolesterol baxuko koipea. Janga-
rria den haragiaren 100 gramok 130 kaloria eman-
go dizkigu, erbiaren edo txahalaren gibelak bezala.

Abere basati gehienen haragia bezala ondo pres-
tatu behar da; basoan landare eta fruitu asko dago
orkatzarentzat elikagarriak izan baina
guretzat toxikoak direnak, eta horiek

I0OSU USABIAGA udaltzaina

1. Ohiko arau haustea?
Espaloi gainean aparkatzea.
2. Arau hauste larriena?
Kontrako norabidean
zirkulatzea. 500 €, 6 puntu.
3. “Biminutuizan ez
dituk ba!”...

Jendeari laguntzea.

5. Eta txarrena?
Jendearekin enfrentatzea.
6. Azpeitiarra izateak
gogorrago egiten al du?
Ez! Jendeak ezagutzen
zaituenez errespetua dizu.

eskola eta Eroski inguruak.
8. Arau-hauslearen
profila?
22-30 urte arteko gizonezkoa.
9. Isun bat kentzeko
aitzakiarik originalena?
Ama ondoezik, anbulatoriora
eramateko espaloi gainean
utzi duela kotxea.

“» Ainitze Agirrezabala

beroarekin desagerrarazten dira. Bi minutu horiek 10 minutu =~ 7. Arazo handieneko
o ) izaten dira, gutxienez. guneak zeintzuk dira?
immmjulian bereziartuai 4.Lanhonenonena?  Alde zaharraeta, anbulatorio,
Amenabar 1-“‘” ” M e
Tl 154
DENDA > _.h- g
gortinak, ohazalak, v ERLOJU
edredoi nordikoak ... e KONPONKETAK Ekaln
AZPETTIA  Tel: 943 B147 12 ALBATTARI KLINICA

Eliz-kale, 32-bihea - TellFax: 943 15 06 67

DI-DA

diseinua
zure lorategi edo terrazara diseinua

90€ren truke

www.kimubat.com

IRENE ALTUNA

Salbe Auzunea, 35 behea

"KOLOREAREN ESPARRUAN EZ DUGL MUGARIK®

URBISTONDO

20730 AZPEITIA - Urrut.: 943 81 57 81

Lanaren fruitua

Bizitzeko gogoa eta ilusioa piztu zion fruta saltzen
hasteak Inazio Amenabarri. Apaltasunean, lan asko
egin, eta tinko jarraitzen du oraindik.«. julene Frantzesena

adalena Egunez
piku biltzen ari nintzela, atzeraka erori eta biz-
karrezurra hautsi nuen bi tokitan. Erorrera
haren ondorioz, bertigoak izaten nituen, eta
ez nintzen gauza baserriko lanak egiteko.
Behinola fruta saltzen hasi behar izan nuen”,
gogoratzen du Inazio Amenabarrek, berak
sortutako familia-enpresako bulegoan.

Izarraitz auzoko Azkune baserrian jaio zen
Amenabar, 1922an. Ama Goiatz auzoko Kuz-
man baserrikoa zuen, eta aita Azkunekoa.
Zazpi anai-arrebetan laugarrena da Inazio.
40 urte zituela hil zitzaion aita, eta erorrera
tarteko, ez zen baserriko lanetan aritzeko gai.
“Familia edadean aurrera zihoan, ordea, eta
karro bat eta astoa erosi nituen barazkiak eta
frutak saltzen hasteko. Pertsona ondo ez da-
goenean buruak lan asko egiten du. Zerbait
egin behar nuen eta aitak utzitakoarekin hasi
nintzen”.

Eta, hasi bazen, hasi zen. Azpeitian lehen-
dik ere saltzen zituzten baserriko produktuak,
baina 1965etik aurrera, Azkoitia, Zumarraga,
Urretxu, Zumaia... hainbat herritako azoke-
tan izaten ziren Inazio eta bere emazte Juani-
ta Odriozola: “Asko balio zuen Juanitak. Ilu-
sioarekin jarduten zuen, eta disfrutatu egiten
zuen. Pasioa zen azoketakoa nire andrearen-
tzat, ez lana”. Astoa eta karroa furgoneta ba-
tegatik aldatu zituen saltzaile ibiltari moduan
hasi eta lau urtera, eta hark buelta eman zion
lana egiteko moduari: “Orduan hasi ginen

Leridara-eta joaten fruta erostera, eta handik
ekarritakoa azokan saltzen genuen. Geroxe-
ago frigorifikoak jarri nituen baserrian, eta or-
duantxe sendatu nintzen. Zer egiten duen
pozak eta ilusioak”

Sagarren erregea

Fruta izan da Amenabarren “ofizioa”, eta
aita hil ostean 3.000 errege sagar arbola
jarri zituen baserriaren inguruan. “Arrakasta
izugarriaizan zuten. Sagar mota ugari
biltzen genuen, baina hemen protagonista
errege sagarra zen. Gogoratzen naiz
mediku batek esan zuela txermen mota bat
ez jateko, txarra zela-eta hortzentzat. Gero,
beste bat atera zen esanez ez jateko,
giltzurrunentzat txarra zelako. Desagertu
egin zen fruta haien salmenta. Moda
kontuaizaten da”

Errege sagarraren industriak “goia jo” eta
gero, ez zen ale bat ere ateratzen: “Orduan,
Leridan egindako lagunek asko lagundu
zidaten. Sagarra berriz ateratzeko zer egin
esan zidaten, eta eztia bota behar izan
nuen erleak erakartzeko. Harrezkero, ez du
hutsik egin errege sagarrak”.

Errege sagarrei esker, 25 urtean hainbat
sari lortu zuen Donostian. “Berezia izaten
zen San Tomasetako azoka. Ondo hartzen
gintuzten, bezero asko egin genuen”.

Oro har, jendeak “ondo hartu” zuen Ame-
nabar-Odriozola sendia azokan: “Balantza-
rekin joaten ginen azokara, eta arazoak izaten
genituen platanoekin edo limoiekin, esatera-
ko. Platanoa ezin ba pisatu, eta limoiak ere
bat edo bi nahi jendeak. Mixerableak ginela
esaten zuten, baina halakoetan oparitu egi-
ten genizkien, eta jendeak sinpatia hartu
zigun. Gainera, garai hartan ez zegoen su-
permerkaturik, eta estimazioa zion jendeak
azokari”.

Mojen komentuetara ere sarri joaten ziren
Azkunekoak: “Olazko mojetara-eta joaten
ginen saldu ezin genuen fruta ematera.
Kaxak hartu eta herriko mojetara joaten
ginen, eta gero esaten zidaten lagunek:
‘hainbeste bidaia egin duk eta sekula istripu-
rik ez Azkune-k. Nola edukiko dik ba, inguru-
ko komentuetako moja guztiak beragatik
errezoan ari dituk eta™.

Langile fina

Langilea izan da betidanik Inazio, eta bera-
rentzat lanerako bertuterik handiena “apala”
izatea da: “Atsegina izatea garrantzitsua da,
harroa izatea, berriz, nazkagarria. Niri aitak
beti esaten zidan: ‘zerbait edo norbait izan
nahi baduk, izan adi hitzekoa eta umila’, eta
kontu horretan euskaldunok dohain berezia
daukagu. Erraz esaten diogu ondokoari: ‘go-
azen kafe bat hartzera’ Banituen bezero erru-
siar batzuk, eta formalak ziren, baina tematiak

Inazio Amenabar Azkune fruta dendan. |/Julene Frantzesena

ere bai. Haiei esaten nien elkarrekin jango al
genuen eta harritu egiten ziren, edo esaten
nien kafe bat hartuko al genuen eta euskal-
dun guztiok halakoak al ginen galdetzen zida-
ten”.

Gaztetako kontuak

Lana bakarrik ez, ordea. Neska eta lagun
kontuak ere aski gogoan ditu Inaziok: “Loiola-
ko mutilak gizajoak ginen. Ez ziguten uzten
neskekin dantza egiten, eta ez zegoen nes-
kak konkistatzeko biderik. Kalean ‘aio’ eta
‘aio’ egiten genuen eta kito. Pentsatu deza-
kezu neska batentzako modukoa zarela, eta
neskak beste zerbait pentsatu bitartean. Eta
halakoak ere pasatzen ziren. Kalabazak jaso-

tzen genituen. Normala, nere zain egongo al
zen ba! Hori bai, dantzan ari bazara desberdi-
nada. Erraz hartzen diozu tankera, baina guri,
Loiolakooi, ez ziguten uzten dantzan, eta egi-
ten bagenuen ‘pekatua, lohikeya’ kantatzen
ziguten.

“Gu kurtsoan, maristetan, 50 lagun ginen,
eta denak enpresari atera ziren. Tontoak ere
baziren. Neu ere hortxe, ez nintzen eta azka-
rra, baina begira. Eta ondo gogoan dut or-
duan maistrak esaten ziguna: ‘auzokoekin
ondo konpontzea, familia baino inportantea-
go da’. Eta hari kaso egin zion nonbait Ina-
ziok, oraindik ere egunero-egunero joaten
da-eta lagunekin kafea hartzera. “Saltsa ede-
rraizaten dugu”.

1. Inazio Amenabar eta Juanita
Odriozola azokan. 2. Marian eta
Ane, sanagustinpean. 3.
Donostiako Konstituzio plazan
Azkunekoek jarritako postua.

Fruta saltzen hastera beharrak bultzatu ba-
zituen ere, fruta arbolen afizioa txikitatik du:
“12 urterekin eskolara joan, eta han ondoan
kimatuta zeuden zuhaitzen adaxkak hartu eta
mendian landatzen nituen. Hori bai, gure
aitak ez zuen frutarekin lan askorik egin, eta
aitonak pasatuko zidan afizioa, komertzian-
tea zen-eta”. Inaziok eta Juanitak seme-ala-
bak 14 urte betetzean eramaten zituzten azo-
ketara. “Joan behar genuen tokira joan behar
genuela, errezoan eta eskean egiten genuen
bidea: minik ez hartzeko, bezeroak egiteko...
eskatzen genuen. Hori sanidadea!”. Ekinaren
ekinez edo, seme-alaba guztiek jarraitu diote
erreleboa Inaziori, eta “zorteduna” dela dio.
91 urte izanagatik, ilusiorik ez du falta.

MARGARET MARTINEZ

LaVega, Dominikar Errepublika

66 Hemenbizita,
euskara ikasteko
intferesa dut”

Duela zazpi urte azpeitiar batekin hasi
zuen harremana eta bi urte beteko ditu
herrira bizitzera etorri zela. <. A.Agirrezabala

rraz egin al zara Azpeitira?
Jendea adeitsua da, baina zaila da lagunak
egitea. Nire kulturarekin alderatuta, hemen
distantzia gehiago markatzen duzue, baina
behin izotzaldia puskatuta, betirako lagunak
egiten dituzula ere badakit. Oso eroso senti-
tzen naiz, hemengo bizimodua gustuko dut.
Azpeititik zer duzu gustukoen?
Mendiz inguratuta dago eta horrek nire hiria
gogorarazten dit, nahiz eta klima izugarri
desberdina izan. Azpeitia herri segurua da,
inoiz ez dut inor armatuta ikusi. La Vega, be-
rriz, hiri handia da, 400.000 biztanle ditu eta
delinkuentzia dago. Nire ama egun batzuk
pasatuz etorri da, eta Azpeitiarekin liluratuta
dago. Atentzioa ematen dio herria zer ondo
zainduta dagoen ikusteak eta jendeak kirola
egiteko eta baratza lantzeko duen zaletasu-
nak. Zorte handia dugu ur edangarria kanila-
tik zuzenean edan dezakegulako. Eta gastro-
nomia zoragarria da, sanoa. Bakailaoa eta
baserriko oilaskoa izugarri gozoak daude.
Eta zer gustatzen zaizu gutxiena?
Hemen lagunak egitea asko kostatzen da. In-
tegratzeko euskaltegira noa. Euskara ikaste-

ko interes handia dut, hemen bizitzea eraba-
ki baitut. Zorte handia dut, giro euskaldun
batean bizi bainaiz.

Zer moduz euskara ikasten?

Oso gustura, motibatuta. Kultura eta herrial-
de askotako jendea gaude taldean. Jabetu
naiz euskara ikasiz gero ate asko irekiko zaiz-
kidala. Udan, oporretan, ikasitakoa ez ahaz-
teko, telebistan marrazki bizidunak jarri ni-
tuen. Ordubetez begira egon baina ez nuen
ezer ulertu. Senarrak hala esan zidan: ‘Nola
ulertuko duzu ba, japonesez ari zara ikusten!’.
La Vegatik zer botatzen duzu faltan?
Familia eta lagunak. Halere, urte zaharra han
pasatu genuen Gotzon eta biok. Eta otsaile-
an La Vegako karnabaletan izan nintzen,
lagun batek hegazkin txartela oparitu baitzi-
dan. La Vegan egun beroetan jana hartu eta
mendira edo errekara joaten ginen eguna
pasatzera. Hemen, berriz, Urbasara goaz.
Euskara ikasten jarraitzeko asmoa dut eta
geriatria-laguntzaile ikastaroa egin nahi dut
edo zumbako irakasle izan. Zumba eskolara
noa eta frogatu da euskaldunek erritmorik ez
duzuela dioen mitoa gezurra dela.

Margaret, etxeko egongelan.  Gotzon
senarrarekin, Puerto Plantan, Dominikar
Errepublikan.  Urbasan egunpasa, Margaret

eta Tata ama-alabak.

Evany luisa

labaren bila ikastolara
joan eta hantxe, guraso mordoxka, demonio
txikitoak noiz irtengo zain. Egonean, berrike-
ta, txistea eta abarra. Norbere gelako gura-
soak izaten ditu inguruan. Jainko guztiei es-
kerrak, eguraldia ez da beti betiko hizketa-
gaia eta distraitzen asmatzen du jendeak,
denbora-pasa. Ez dira guraso guztiak biltzen,
denon lanorduak ez datoz ikasleenekin bate-
ra. Emakumezkoak dira nagusi, halamoduzko
borobilean. Badira, hala ere, guraso talde
guztietatik kanpo, umearen zain egoten diren
zaindariak. Batzuk, nabarmen dira kanpota-
rrak. Beste batzuk, ez dago jakiterik. Horieta-
koa da Luisa. Han da beti, gurekin batera,
berak zaintzen duen umea ikastolatik noiz ir-
tengo zain, etxera lagundu eta jaten emate-
ko. Luisak zaintzen duen umearen lagun egin
da gure alaba eta, harrezkero, behin baino
gehiagotan gertatu gara ikastolatik irten eta
hurreko semafororaino bitarteko metroak el-
karrekin egiten. Lehenengoan, marokoarra
zela uste izan nuen. Ezagutzen ez den jende-
ari ematen diogun itxura, bakarrik egoten
zela beti, inoiz ez niola hitzik aditu... “Maroko-
arral”. Horixe nire buruaren logika ilogikoa.
Zaintzen duen umearen amak esan zidan
arte, Paraguaikoa zela, Luisa zuelaizena. Eta,
lehengo batean, elkar agurtu eta hizketan
hasi ginen.

Luisa ez da, besterik gabe, Luisa. Evany
Luisa da, “con uve y conilarga al final”. Lau
ahizpa dira familian. Eta gurasoak. Asuncion
hiriburukoa da. “Asuncion, hiri guztien ama”
Horixe esan nahi omen du. Semea du han,
Diego, hamaika urtekoa. Paraguairi buruz zer
edo zer galdetu diodanean, sakelakoa atera
eta hantxe erakutsi dit herrialdea. “Aliantza
Hirukoitzaren Gerra izan zen XIX. mendean.
Brasilek, Uruguaik eta Argentinak bat hartu
zuten Paraguairen kontra. Itsasoko irteera
nahi zuten, gerra egin zuten, irabazi zuten,
eta Paraguairi lurra kentzea lortu zuten”,
Evany Luisak guaranien gainean ere hitz egin

e

mmmmmiel a. elustondol

Ikastolako patioan,
zaintzen duen umearen zain
bakarrik, ikusi ere ez dugu
egiten gainerako gurasook

dit. Gutxi geratzen direla dio. Aldiz, eskola
guztietan erakusten dela guaraniera, baina
ikasgaia besterik ez dela, hemen zenbait es-
kolatan oraindik euskara erakusten den mo-
duan, ez ikasteko moduan, alegia, politika-
riek esaten dutena gorabehera.

Hiru urte dira Evany Luisa Euskal Herrira
heldu zenetik, hiru urte Paraguaira itzuli ez
denetik. Ez dago erraz hara joatea. Hiru dira
gaur egun hemen, gizona eta ume bat ere ba-
ditu eta. “Belgikan da nire gizona orain.
Hemen, langabezian, ez zuen ezer egiten.
Belgikan, gaitz erdi, hobeto dago, lanean ari
da, behintzat. Hirurok Paraguaira joateko di-
rurik noiz izango dugu, bada?”. Eta hementxe
katigatuta dago. Ikastolako patioan, zaintzen
duen umearen zain bakarrik, gainerako gura-
sook ikusi ere ez dugu egiten. Arrotza da, eta
ez dugu gureganatzeko keinurik ere egiten,
gu baino askoz arrotzagoa ez den arren.
Evany Luisa da, eta guk ditugun pozak eta
minak ditu berak ere.

ORTODON ZMM -

Merkatuan dauden teknika aurreratuenekin haurren
eta helduen hortz posizioa zuzentzen dugu

16 urte bitarteko umeentzat, kontsultatu gure -::Iesl-cr::-ntua.k enpaste, ln n ova d e n ta l

endodontzia, radiografia eta garbiketetan.

Bisita gaitzazu:
José de Artetxe kalea, 5

(anbulatorioaren ondoan) Eskatu aurrekontua

20730 AZPEITIA (Gipuzkoa) konpromisorik gabe
Edo deitu:

943 02 59 55




